
   從 中興大學 天鵝子枵死講起 潘艷姿
     2008年2月19下晡，台中南區有一個讀冊會，新春聚會，有人又復講起中興大學---中興湖，湖邊彼對天鵝子，（大約一個月前，伊是一直加阮推銷講，彼對天鵝子偌婟嫢（古錐）復得人疼，但是在幾工前，彼對天鵝子，卻因為幾偌工無食，已經枵死也！逐家聽一下，開始議論紛紛，有人問講：學校是安怎顧的？這學校有責任！嘛有人講：堂堂一間標榜以農經、畜牧為主的國立大學，竟然加一隻天鵝子飼到死死去，即件事誌，應該要予上地方版頭條新聞……想未到報告天鵝子已經死去的人卻講：其實，『是因為天鵝子未曉家己去討食，未當怪學校，無盡著照顧的責任啦！』即種講法咱感覺安怎？會通？有理否？若準，連猙牲仔道要家己會曉討食，是安怎自稱萬物之靈的人，『未曉家己討食』，『干若會曉自殺』，即個時陣的爾爾，是毋是應該要講：『是因為人未曉家己去討食，未當怪政府，無盡著照顧的責任啦！』
